
Datorren urtean 2.000 ekintzatik gora beteko dira Nafarroan aldi baterako kontratuen eta laneko istripuen kopuruak gutxitzeko 
Roig kontseilariak zuzendu du Laneko eta Gizarte Segurantzako Ikuskatzailetzaren Nafarroako Lurralde Batzordeak gaur egindako bilkura
Asteazkena, 2007ko abenduaren 19. Nafarroako Gobernuko Berrikuntza, Enpresa eta Enplegu kontseilaria José María Roig Aldasorok zuzendu gaur goizean Laneko eta Gizarte Segurantzako Ikuskatzailetzaren Nafarroako Lurralde Batzordeak Gobernuaren Nafarroako Ordezkaritzan egindako bilkura, non parte hartu duen halaber Gobernuaren ordezkariak, Vicente Ripa Gonzálezek. 

2008ko jarduketak laneko istripuen arloan beteko dira -1.075 jarduketa- eta enpleguaren eta lan harremanen arloan -1.057 jarduketa-. Zehazki, Nafarroako Gobernuak honako kanpaina hauek eginen ditu laneko arriskuen prebentzioaren arloan: laneko istripuen kopuru handiaren inguruko kanpaina, kasuan kasuko jarduera-sektorean laneko istripu gehien dituzten enpresetan prebentziorako antolaketa egokia dagoenentz jakiteko xedea duena; kanpoko prebentzio zerbitzuen kontrolerako kanpaina; istripu arinak ikertzeko kanpaina; eraikuntzari buruzko berariazko kanpaina; eraikuntzari buruzko kanpaina orokorra; sektore berariazkoei buruzko kanpaina; eritasun profesionalak ikertzeko kanpaina; eraikuntza lanetako azpikontratazioari buruzko Legearen inguruko kanpaina, azpikontratazioa mugatzearen arloko araudiak eskatzen dituen betebeharrak errealak izan daitezen; Prevea Planari beren borondatez atxikitako enpresek plana betetzen duten baloratzeko kanpaina. Horrez gain, ahal den azkarren ikertuko dira hildakoak eragindako istripuak, larriak eta oso larriak. Era berean, eremu honetan egiten diren salaketak bideratu eginen dira, lehentasuna emanez langileentzat arrisku potentzial handiena duten egoerei. 
Bestalde, Foru Gobernuak kanpaina berariazko bat eginen du aldi baterako kontratazioan gertatzen diren iruzurren kontra. Aldi baterako kontratu gehien dituzten 1.000 enpresak hautatu eta horietan kontratu egonkorrak egitea sustatuko da. Ekintza horien ondotik, ikuskapena eginen da aldi baterako kontratuen kopuru horiek mantendu edo agertzen diren 70 enpresatan. 

Horrez gain, Nafarroako Gobernuak babes berezia behar duten gizataldeen inguruko jarduketak bereko ditu, hala nola, emakumeen kontrako diskriminazioaren debekua eta langile ezgaituen laneko integrazioa bultzatzen duen araudia kontrolatzea. Jarduketa horien osagarri, legez kanpoko lagapenaren arloko beste batzuk eginen dira eta zerbitzu anitzeko enpresak kontrolatzeko beste kanpaina bat. 

Lan bileran zehar adierazi denez, datorren urtean, 2008an alegia, guztira 5.496 jarduketa beteko dira laneko eta gizarte segurantzako ikuskapenaren arloan. Zehazki, laneko arriskuen prebentziorako jarduketak, eta enplegu eta lan harremanen arlokoak Nafarroako Gobernuaren eskumenekoak dira, eta gizarte segurantzakoak, ekonomia irregularraren arlokoak eta atzerritarren kontrolekoak, berriz, Estatuaren eskumenekoak dira. 

Estatuko Administrazioaren jarduketak
Estatuko Administrazioak, berriz, gizarte segurantzari dagozkion jarduketak beteko ditu, zehatzago esanda, hauek: Diruzaintza Orokorra (erantzukizuna bideratzea, mailakatzeak); Gizarte Segurantzaren Institutu Nazionala, bereziki prestazioak jasotzea eta norbere nahiz besteren konturako lana egitea bateragarria izatea; bai eta iruzurraren kontrolarekin lotutako beste batzuk. Ekonomia irregularraz eta atzerritarren kontrolaz den bezainbatean, ikuskapen lanak irregulartasun gehien gertatzen diren sektore eta eremuetan gauzatuko dira nagusiki: ostalaritza, merkataritza, eraikuntza edo nekazaritza. 

Horrela, aurreko ekitaldietan bezala, aldi baterako kontratuetan gertatzen den iruzurraren gaineko kontrola egiten segituko da. 2008ko kontrol kanpaina Nafarroako Gobernuko Laneko eta Arriskuen Prebentzioko Zuzendaritza Nagusiak eta Agintari Zentralak gainbegiratuta beteko da, bai eta sindikatuen eta enpresaburuen elkarte garrantzitsuenen adostasun eta laguntzarekin ere. Jarduketaren xedea da aldi baterako kontratuen kopurua beren sektorean ohikoak direnak baino altuagoak dituzten enpresetara jotzea batez ere. 
Lurralde Batzordea kide anitzeko organo bat da, Nafarroako Gobernuaren eta Estatuko Administrazioaren arteko laneko osasunaren arloko lankidetza eta koordinaziorako. Batzordea urtean behin gutxienez bildu, eta ikuskapenaren urteko helburuak onartzen ditu, batetik laneko arriskuen prebentzioaren eta lanaren arloko legeriaren gaietan -Nafarroako Foru Administrazioaren eskumenekoak-, eta bestetik gizarte segurantzako kotizazio eta afiliazioaren gaietan eta ekonomia irregularraren eta atzerritarren kontrolaren arloan -Estatuaren eskumenekoak-. (






( Nota: en la sección de "Noticias" de www.navarra.es se ofrece una fotografía relacionada con esta nota de prensa.

